Unapofunua kurasa za kitabu hiki huenda ukawa unajiuliza maswali
mengi kuhusu mada zilizomo ndani yake. Kwa ujumla mada zilizomo
humu zinagusa maisha ya kila mtu. Kwamba, endapo utazingatia na
kubadilisha tabia yako huenda kesho ukawa ni mtu wa kutumainiwa
katika dunia hii na hatimaye ukavikwa taji ya ushindi.

Inawezekana unaishi maisha yasiyofaa kama John Bunyan, mlevi wa
kupindukia, aliyedharauliwa kule Bedford, Uingereza, inawezekana tabia
yako haivutii, kiasi kwamba wanadamu wanapokutazama hawaoni
badiliko lolote la tabia. Kwa neema ya Mungu, tabia yako inaweza
kubadilika, unaweza kuishi maisha yenye adili kiasi kwamba hakuna mtu
anayeweza kuyumbisha tabia njema uliyoijenga.

Kitabu hiki kimegawanyika katika sura kumi na tatu, ambapo kila moja
imebeba fungu la kukariri. Pia mwishoni mwa kila sura ya kitabu, kuna
wito, toba au ombi la msamaha. Sambamba na hilo, kuna hadithi fupi
zenye mafundisho.



